
მოკლე ინფორმაცია ჯანმრთელობის დაცვის სახელმწიფო პროგრამებზე
საყოველთაო ჯანდაცვის პროგრამა
· 2013 წელს ამოქმედდა საყოველთაო ჯანდაცვის პროგრამა, რომელიც ფარავს გეგმიურ ამბულატორიულ მომსახურებას, გადაუდებელ ამბულატორიულ და სტაციონარულ მომსახურებას, გეგმიურ ქირურგიულ ოპერაციებს, მ.შ. კარდიო ქირურგიას, ქიმიო-, ჰორმონო და სხივურ თერაპიას, მშობიარობას და საკეისრო კვეთას, ზოგიერთ მედიკამენტებს ღარიბი მოსახლეობის, პედაგოგების, პენიოსნიერების, ვეტერანების და სხვ.
· პროგრამის მოსარგებლეა ქვეყნის მთელი მოსახლეობა და მათ აქვთ პროგრამაში მონაწილე სამედიცინო დაწესებულებების თავისუფალი არჩევანი. 
· ღარიბი მოსახლეობა, პედაგოგები, კომპაქტურად ჩასახლებული დევნილები დევნილები და ვეტერანები  სრულიად უფასოდ იღებენ მომსაურებას. 0-6 წლამდე ბავშვებს, შშმ ბავშვებს, მკვეთრად შეზღუდული შშმ პირებს, სტუდენტებს აქვთ 20% თანაგადახდა გეგმიურ სერვისებზე.
· პროგრამით ისარგბელა 5 მლნ-ზე მეტმა მოქალაქემ.
ქრონიკული დაავადებების სამკურნალო მედიკამენტების პროგრამა 
· 2017 წლიდან დაიწყო ქრონიკული დაავადებების სამკურნალო მედიკამენტების პროგრამა ოთხი მთავარი ქრონიკული დაავადებისთვის: გულსისხლძარღვთა დაავადებები; ფილტვის დაავადებები; მე-2 ტიპის დიაბეტი; ფარისებრი ჯირკვლის დაავადებები, პარკინსონი და ეპილეფსია
· პროგრამა განკუთვნილია სოციალურად დაუცველი მოსახლეობისთვის, რომელთაც აქვთ სარეიტინგო ქულა 100000-ზე ნაკლები, საპენსიო ასაკის მოსახლეობა, შშმ პირები, რომელთათვის 1 აგვისტოდან გათვალისწინებულია მედიკამენტების თითოეული გატანისას მისი ღირებულების 10%-ის გადახდა, მაგრამ არაუმეტეს ერთი ლარისა. 
C ჰეპატიტის ელიმინაცია
· 2015 წლიდან დაიწყო C ჰეპატიტის ელიმინაციის პროგრამა, რომლის მოსარგებლეა ქვეყნის ყველა მოსახლე. პროგრამაში, ასევე, ჩართულები არიან ის პირები აფხაზეთისა და სამხრეთ ოსეთის ოკუპირებული ტერიტორიებიდან, რომლებსაც გააჩნიათ ნეიტრალური საიდენტიფიკაციო ან სამგზავრო დოკუმენტები. პროგრამა ფარავს სკრინინგულ, და დიაგნოსტიკურ და მკურნალობის მონიტორინგის კვლევებს, რომელიც უფასოა 1 აგვისტოდან. მკურნალობა მიმდინარეობს უახლესი თაობის ძვირადღირებული სამკურნალო მედიკამენტებით - ჰარვონი და სოფოსბუვირი უფასოდ მიეწოდება პაციენტებს. ამ მედიკამენტებით განკურნების მაჩვენებელი ძალიან მაღალია და 98%-ს შეადგენს

რეფერალური პროგრამა 
· რეფერალური პროგრამით იფარება სამედიცინო მომსახურების და მედიკამენტების ღირებულება იმ პაციენტების ინდივიდულური საჭიროებისათვის, რომლებსაც სხვა სახელმწიფო პროგრამებიდან არ ფინანსდება. 
· რეფერალური პროგრამა ფარავს სამედიცინო საჭიროებებს ოკუპირებულ ტერიტორიებზე მცხოვრები საქართველოს მოქალაქეების და საქართველოში მუდმივად მცხოვრები მოქალაქეობის არმქონე პირებისთვის, საქართველოს მოქალაქეობის დამადასტურებელი ან შესაბამისი ოფიციალური დოკუმენტის ქონის მიუხედავად.
· რეფერალური პროგრამის ფარგლებში იფარება ასევე იფარება გულის თანდაყოლილი მანკების და ფილტვების იდიოპათური ფიბროზის მკურნალობა, ადრეული ძუძუს აგრესიული HER-2 რეცეპტორ-დადებითი დიაგნოზის მქონე პაციენტებისთვის მედიკამენტ ჰერცეპტინის ანაზღაურება.

ზემოაღნიშნული პროგრამების გარდა, მოსახლეობის წინაშე სახელმწიფოს მიერ ნაკისრი ვალდებულებები ხორციელდება საზოგადოებრივი ჯანმრთელობის დაცვის და პრიორიტეტულ სფეროებში მოსახლეობისათვის სამედიცინო მომსახურების მიწოდების 23 სახელმწიფო პროგრამით, როგორიცაა მაგალითად, დედათა და ბავშვთა, ფსიქიატრიული, შიდსი, ტუბერკულოზი, ფსიქიატრია, სოფლის ექიმი, დიაბეტი, სასწრაფო დახმარება, ბავშვტა ონკოჰემატოლოგია, პალიატიური მომსახურება და სხვა.

თამბაქო
2004 წლის 20 თებერვალს საქართველო მთავრობამ  მოახდინა თამბაქოს კონტროლის ჩარჩო-კონვენციის რატიფიკაცია; 2013 წელს დამტკიცდა თამბაქოს კონტროლის ეროვნული სტრატეგია; 2017 წლის მაისში საქართველოს პარლამენტმა დაამტკიცა ახალი  კანონი თამბაქოს კონტროლის შესახებ, რომლიტაც 2018 წლის 1 მაისიდან აკრძალა თამბაქოს მოხმარება დახურულ შენობებში. ჯანმრთელობის ხელშეწყობის სახელმწიფო პროგრამის ფარგლებში მიმდინარეობს თამბაქოს მოხმარების მავნეობაზე მოსახლეობის ცნობიერების ამაღლების კამპანია.

